
އައްސަވާންދޭ ދުޢާ އަޅުގެ ޔާޒަލް ޢުލާ
ވެއްސަވާންދޭވެ ރަޙްމަތުގެ ވާރޭ ވިލާ

އެންމެހާ ރީތި ޙަމްދާއި ތަޢުރީފުގާ
ދެންނެވޭހާ ޘަނާ އާއި ތަސްރީފުގާ

ގެންނަ ލަފުޒޭ މިއީ އަޅުގެ ނިޔަތާ ދުލާ

އަދި ޞަލާތޭ ފޮނުއްވާށެ ޝާމިލް ވެވޭ
އަރިއަހަށް މާތް ނަބިއްޔާގެ ލޯބިން ވެވޭ

ފަރިވިހާ މާމަލާ ފަރިވަމުންދާ މަލާ

ހެޔޮ ރަނގަޅު ނިޢުމަތުގެ މަގު އަބަދު ދައްކަވާ
ހެޔޮ އަމަލުތައް މަތީ ދެމިތިބުން ލައްވަވާ
ހެޔޮ ނިޝާނެއްގެ ނޫރުން އަބަދު އަލިވެލާ

ބިރުތަކާ އެންމެހާ އާފަތުން ދިންނަވާ
ބަރަކަތާ އެންމެހާ ރާހަތާ ދެއްވަވާ

ދިރުމަކުން އާދިރުއްވާށި ހިތްތައް މިލާ

ބަލިތަކުން އަދު ޖަހާލަތުގެ އަނދިރިން ޖެހޭ
އަލިކަމެއް ނެތް ޟަލާލަތުގެ ކަނޑުގައި ބެހޭ

އަލި ކުރައްވާށި ޙާލާއި މުސްތަޤުބަލާ

ރޯދި ދެއްވާށިޔޭ ދުންޔަވީ ކަނޑުތަކުން
ރޯދި ބަރަކާތުގައި ލެއްވިހާ ދަނޑުތަކުން

ފޯދިގެން ގަސްގަހާގެހި މިތާޒާ ވެލާ

ރުއްސަވާންދޭވެ މަތިވެރި ވަދޫދުލް ކަރީމް
ފުއްސަވާންދޭ މިތާޔާ ޣަފޫރުއް ރަޙީމް
އިސްވެދިޔަހާ ކުށާ އަދި ޛުނޫބީ ކިލާ

ޔާ އިލާހީ މިތާ އަޅުގެ މަޤްޞޫދަކީ
ދާއިމީ ރަޙުމަތޭ ހިތުގެ މަޠުލޫބަކީ

ދާ ހިނދުން ޙަޟްރަތަށް ރޫޙު އުފަލެއްވެލާ

ހައްލުވާހާ ހިނދަކު ދުނިޔެއަށް މަރްޙަބާ
صَلِّ سَلِّمْ عَلَى أَحْمَدِ الْمُجْتَبَى
فَاسْتَجِبْ ياَ إِلَهِي بِجَاهِ الْعُلَى


